
ЌОНУНИ ЉУМЊУРИИ ТОЉИКИСТОН

Дар бораи иттињодияњои корфармоён

(Ахбори Маљлиси олии Љумњурии Тољикистон с. 2004, №5, мод. 343; с.2011, №3, м.163)

Маљлиси намояндагон 31-уми марти соли 2004 ќабул кардааст

Маљлиси миллї 29-уми апрели соли 2004 љонибдорї намудааст

Ќонуни мазкур асосњои умумии њуќуќї, иќтисодї ва ташкилии фаъолияти иттињодияњои корфармоён, њуќуќу ўњдадорињои онњоро дар системаи танзими шартномавии муносибатњои иљтимоию мењнатї муќаррар менамояд.

БОБИ 1.

Муќаррароти умумї

Моддаи 1. Предмети танзими Ќонуни мазкур

Предмети танзими Ќонуни мазкур муносибатњои љамъиятие мебошанд, ки њангоми татбиќи њуќуќи корфармоён барои таъсиси иттињодияњо ба маќсади муаррифї ва њимояи манфиату њуќуќњои худ дар рафти танзими шартномавии муносибатњои иљтимоию мењнатї пайдо мешаванд.

Моддаи 2. Мафњуми иттињодияи корфармоён
Иттињодияњои корфармоён шакли ташкилоти ѓайритиљоратї мебошад, ки ба узвияти корфармоён асос ёфтааст.

Моддаи 3. Ќонунгузории Љумњурии Тољикистон дар бораи иттињодияњои корфармоён
Ќонунгузории Љумњурии Тољикистон дар бораи иттињодияњои корфармоён ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Љумњурии Тољикистон онњоро эътироф кардааст, иборат мебошад.

Моддаи 4. Њуќуќи корфармоён ба иттињод
Корфармоён њуќуќ доранд бидуни ризоияти пешакии маќомоти њокимияти давлатї ва маќомоти њокимияти мањаллї дар асоси ихтиёрї иттињодияњои корфармоёнро бо маќсади муаррифии манфиатњо ва њимояи њуќуќњои худ дар муносибати байнињамдигарї бо иттифоќњои касаба ва иттињодияњои онњо, маќомоти дигари намояндагии кормандон, маќомоти њокимияти давлатї ва маќомоти њокимияти мањаллї таъсис дињанд.

Давлат бо маќсади рушди шарикии иљтимої, таъмини иштироки корфармоён бо тартиби муќарраршуда дар ташаккулу татбиќи сиёсати мувофиќашуда ва таъмини њуќуќи корфармоён ба иттињод дар бахши муносибатњои иљтимоию мењнатї ва муносибатњои иќтисодии ба онњо марбут мусоидат менамояд.

Моддаи 5. Принсипњои фаъолияти иттињодияњои корфармоён 

Фаъолияти иттињодияњои корфармоён дар асоси принсипи аъзогиву хориљшавии ихтиёрии корфармоён ва (ё) иттињодияњои онњо сурат мегирад.

Иттињодияњои корфармоён маќсад, намуд ва самтњои фаъолияташонро мустаќилона муайян менамоянд.

Иттињодияњои корфармоён, иттифоќњои касаба ва иттињодияњои онњо, маќомоти њокимияти давлатї, маќомоти њокимияти мањаллї дар бахши муносибатњои иљтимоию мењнатї ва муносибатњои иќтисодии ба онњо марбут дар асоси принсипњои шарикии иљтимої њамкорї мекунанд.

Моддаи 6. Мустаќилияти иттињодияњои корфармоён 
Иттињодияњои корфармоён фаъолияти худро новобаста ба маќомоти њокимияти давлатї, маќомоти њокимияти мањаллї, иттифоќњои касаба ва иттињодияњои онњо, њизбу њаракатњои сиёсї ва дигар ташкилотњои љамъиятї ба амал мебароранд.

Дахолати маќомоти њокимияти давлатї, маќомоти њокимияти мањаллї ва шахсони мансабдори онњо ба фаъолияти иттињодияњои корфармоён, ки њуќуќњои иттињодияњои корфармоёнро мањдуд месозад ё барои амали ќонунии фаъолияти оинномавии онњо мамониат мекунад, манъ аст.

Тартиби њамкории иттињодияњои корфармо
он аз љониби худи онњо мувофиќи оиннома ва ќарорњои маќомоти идоракунии иттињодияњои корфармоён муайян карда мешавад.

Моддаи 7. Вазифањои асосии иттињодияњои корфармоён
Вазифањои асосии иттињодияњои корфармоён инњоянд:

- иштирок дар гузаронидани музокирот, тањия кардан ва бастани созишномањои дуљониба, сељониба доир ба масъалањои муносибатњои иљтимоию мењнатї;

- иштирок дар маќомоти доимоамалкунандаи низоми шарикии иљтимої тавассути намояндагони ваколатдори худ, аз љумла дар кори комиссияњои љумњуриявї, вилоятї, шањрї, ноњиявии дуљонибаву сељониба бо маќсади танзими муносибатњои иљтимоию мењнатї;

- таъмини ташкили иљрои ўњдадорињое, ки корфармоён-аъзои иттињодияњо аз рўи созишномањо ќабул кардаанд;

- иштирок дар њалли бањсњои коллективии мењнатї;

- иштирок дар тањия ва экспертизаи лоињаи санадњои меъёрии њуќуќї, инчунин наќшаву барномањо доир ба масъалањое, ки ањамияти калони иљтимоию иќтисодї доранд;

- таъмини иттилоотї ва методии аъзои иттињодияњо;

- таъмини фаъолияти њамоњангшудаи аъзои иттињодияњо бо маќсади њалли самараноки масъалањои иќтисодї, истењсолї ва иљтимої.

Моддаи 8. Намудњои иттињодияњои корфармоён
Иттињодияњои корфармоён метавонанд аз рўи нишонањои њудудї, соњавї, байнисоњавї, њудудиву соњавї таъсис дода шаванд.

Иттињодияи љумњуриявии корфармоён -иттињодияе, ки дар асоси ихтиёрї аз тарафи иттињодияњои соњавии љумњуриявї (байнисоњавї) ва њудудии корфармоён таъсис дода шудааст ва дар њудуди беш аз нисфи ќаламрави Љумњурии Тољикистон фаъолият дорад.

Иттињодияи соњавии (байнисоњавии) љумњуриявии корфармоён-иттињодияе, ки дар асоси ихтиёрї аз тарафи корфармоёни соња (соњањо) ё намуди (намудњои) фаъолият таъсис дода шудааст, дар маљмўъ дар њудуди беш аз нисфи ќаламрави Љумњурии Тољикистон фаъолият дорад ва (ё) бо онњо на кам аз нисфи кормандони соња (соњањо) ё намуди (намудњои) фаъолият муносибати мењнатї доранд.

Иттињодияи вилоятии (аз он љумла Вилояти Мухтори Кўњистони Бадахшон) корфармоён-иттињодияе, ки дар асоси ихтиёрї аз тарафи корфармоён ва (ё) иттињодияи соњавии вилоятї ва шањру ноњиявии корфармоён таъсис дода шудааст ва дар њудуди як вилояти Љумњурии Тољикистон фаъолият мекунад.

Иттињодияи соњавии вилоятии (аз он љумла Вилояти Мухтори Кўњистони Бадахшон) корфармоён-иттињодияе, ки дар асоси ихтиёрї аз тарафи корфармоёни соња (намуди фаъолият) таъсис дода шудааст ва дар њудуди як вилояти Љумњурии Тољикистон фаъолият дорад.

Иттињодияи шањрии (ноњиявии) корфармоён-иттињодияе, ки дар асоси ихтиёрї аз тарафи корфармоён ва (ё) иттињодияњои соњавии шањрї (ноњиявї) таъсис шудааст ва дар њудуди як шањр ё ноњия фаъолият дорад.

Иттињодияи соњавии шањрии (ноњиявии) корфармоён-иттињодияе, ки дар асоси ихтиёрї аз тарафи корфармоёни соња (намуди фаъолият) таъсиси дода шудааст ва дар њудуди як шањр ё ноњия фаъолият дорад.

БОБИ 2.

Ташкилдињї, азнавташкилдињї ва барњамдињии 

иттињодияњои корфармоён

Моддаи 9. Ташкили иттињодияњои корфармоён
Иттињодияњои корфармоён дар асоси ќарори муассисон ташкил карда мешаванд.

Муассисони иттињодияи корфармоён на кам аз ду корфармо ё ду иттињодияи корфармоён шуда метавонанд.

Ќобилияти њуќуќии иттињодияи корфармоён ба сифати шахси њуќуќї аз лањзаи ќайди давлатии он бо тартибе, ки Ќонуни Љумњурии Тољикистон «Дар бораи иттињодияњои љамъиятї» пешбинї намудааст, пайдо мешавад. (ќљт. 25.03.2011 №696)
Моддаи 10. Њуљљати таъсисотии иттињодияњои корфармоён
Њуљљати таъсисотии иттињодияњои корфармоён оиннома аст.

Оинномаи иттињодияи корфармоён бояд масъалањои зеринро муайян намояд:

-номи иттињодияи корфармоён;

-маќсаду вазифањои иттињодияи корфармоён;

-мањалли љойгиршавии иттињодияи корфармоён;

-тарзи идоракунии иттињодияи корфармоён;

-њуќуќу ўњдадорињои аъзои иттињодияи корфармоён;

-шарту тартиби узвият ба иттињодияи корфармоён ва хориљ шудан аз он;

-манбаъњои ташаккули молу мулки иттињодияи корфармоён;

-тартиби ворид сохтани таѓйирот ба оинномаи иттињодияи корфармоён;

-сохтор, тартиби таъсис ва ваколатњои маќомоти идоракунии иттињодияи корфармоён, инчунин тартиби аз љониби онњо ќабул намудани ќарорњо;

-тартиби ба намоянда ва (ё) намояндањои иттињодияи корфармоён додани ваколат барои бурдани музокироти коллективї доир ба тањия, бастан ва таѓйир додани созишномањо, инчунин барои ширкат дар раванди созиш њангоми сар задани бањсњои мењнатии коллективї;

-муќаррароти дигаре, ки ба Конститутсияи Љумњурии Тољикистон ва ќонунгузории Љумњурии Тољикистон ихтилоф надоранд.

Дар оинномаи иттињодияи корфармоён љавобгарии узви иттињодияи корфармоён барои риоя накардани муќаррароти оиннома, ќарорњои маќоми олии идоракунии он метавонад пешбинї шавад.

Таѓйирот ба оинномаи иттињодияи корфармоён дар асоси ќарори маќомоти олии идоракунии он ворид карда мешавад.

Моддаи 11. Азнавташкилдињї ва барњамдињии иттињодияи корфармоён 
Азнавташкилдињї ва барњамдињии иттињодияи корфармоён дар асоси ќарори дахлдори маќоми олии идоракунии иттињодияи корфармоён, инчунин бо тартиби муќаррарнамудаи ќонунгузории Љумњурии Тољикистон сурат мегирад.

БОБИ 3.

ВазЪи њуќуќии иттињодияњои корфармоён ва аъзои онњо

Моддаи 12. Њуќуќњои аъзои иттињодияњои корфармоён
Аъзои иттињодияњои корфармоён њуќуќи баробар доранд.

Аъзои иттињодияњои корфармоён њуќуќ доранд:

- дар таъсиси маќомоти идоракунии иттињодияњои корфармоён бо тартибе, ки оинномаи иттињодияњои корфармоён муайян намудааст, иштирок кунанд;

- барои баррасии маќомоти идоракунии иттињодияњои корфармоён оид ба масъалањои фаъолияти иттињодияњои корфармоён таклиф пешнињод кунанд, дар муњокима, аз љумла дар ќабули ќарори дахлдор бо тартиби муќаррарнамудаи оинномаи иттињодияњои корфармоён ширкат варзанд;

- дар муайян намудани мазмуну мундариљаи созишномањои аз љониби иттињодияњои корфармоён басташаванда, ки муносибатњои иљтимоию мењнатї ва муносибатњои ба онњо марбути иќтисодиро ба танзим медароранд, ширкат намоянд;

- оид ба фаъолияти иттињодияњои корфармоён, созишномањои аз љониби онњо басташуда, инчунин дар бораи матни ин созишномањо маълумот гиранд;

- дар масъалањои татбиќи ќонунгузорие, ки муносибатњои мењнатї ва муносибатњои дигари ба он бевосита алоќамандро ба танзим медарорад, тањияи санади меъёрии дохилї (локалї), ки муќарарроти њуќуќи мењнатиро дар бар мегирад, бастани шартномаву созишномањои коллективї, инчунин њалли бањсњои мењнатии инфиродиву коллективї аз иттињодияњои корфармоён кўмак гиранд;

- узвияти иттињодињои корфармоёнро озодона тарк кунанд;

- ба њуќуќњои дигаре, ки оинномаи иттињодияи корфармоён пешбинї намудааст.

Моддаи 13. Ўњдадорињои аъзои иттињодияњои корфармоён 

Аъзои иттињодияњои корфармоён ўњдадоранд:

- талаботи оинномаи иттињодияњои корфармоёнро иљро намоянд;

- шартњои созишномањоеро, ки иттињодияњои корфармоён бастаанд, риоя кунанд ва ўњдадорињои пешбининамудаи ин созишномањоро иљро намоянд.

Моддаи 14. Њуќуќњои иттињодияњои корфармоён  
Иттињодияњои корфармоён њуќуќ доранд:

- дар тањияи таклифњо ба лоињаи барномањо, инчунин дар тањияи санадњои меъёрии њуќуќї доир ба масъалањое, ки ањамияти калони иљтимоию иќтисодї доранд, ширкат варзанд;

- намояндагони худро барои иштирок дар љаласаи маќомоти њокимияти давлатї, маќомоти њокимияти мањаллї мувофиќи тартиби муќаррарнамудаи дастури маќомоти дахлдор равон кунанд;

- бо тартиби муќаррарнамудаи ќонунгузорї аз маќомоти дахлдор дар доираи ваколатњояшон оиди масъалањои мењнатї, иљтимоию иќтисодї маълумот гиранд;

- манфиати аъзояшро дар маќомоти њокимияти давлатї ва маќомоти њокимияти мањаллї, ташкилотњои љамъиятї муаррифї ва муњофизат намоянд;

- намояндагони ваколатдори худро дар сатњи дахлдор ба комиссияњои вилоятї, шањрї, ноњиявии дуљонибаву сељониба равон кунанд;

- аз номи аъзои худ њангоми музокироти коллективї ва бастани созишномањо бо маќомоти њокимияти давлатї ва маќомоти њокимияти мањаллї, иттифоќњои касаба ва иттињодияњои онњо доир ба масъалањои иљтимоию иќтисодї ва муносибатњои мењнатї баромад намоянд;

- дар њалли бањсњои мењнатии коллективї мувофиќи тартиби пешбининамудаи ќонунгузорї ширкат варзанд;

- барои аз љониби корфармоён -аъзои иттињодияњои корфармоён иљро гардидани ўњдадорињои муќаррарнамудаи созишномањо мусоидат намоянд;

- ба корфармоён доир ба масъалањои бурдани музокирот, бастани шартномаву созишномањои коллективї, њалли бањсњои мењнатии коллективї кўмаки машваратию методї расонанд;

- барои таъмини фаъолияти оинномавии худ аз воситањои ахбори омма истифода кунанд ва муассиси онњо бошанд, фаъолияти табъу нашрро ба роњ монанд;

- ба ассотсиатсияњои (иттифоќњои) иттињодияи корфармоён бо нигоњ доштани мустаќилият ва њуќуќњои шахси њуќуќї муттањид шаванд;

- ќитъањои заминро истифода баранд.

Иттињодияњои корфармоён инчунин метавонанд њуќуќњои дигари бо оинномаи иттињодияи корфармоён пешбининамударо дошта бошанд.

Моддаи 15. Ўњдадорињои иттињодияњои корфармоён
Иттињодияњои корфармоён ўњдадоранд:

- санадњои меъёрии њуќуќии Љумњурии Тољикистонро риоя намоянд;

- бо тартиби пешбининамудаи ќонунгузорї музокироти коллективї баранд, љињати шартњои мувофиќашуда бо иттифоќњои касаба ва иттињодияњои онњо созишнома банданд;

- ба аъзои худ дар хусуси созишномањои бастаи иттињодияњои корфармоён ва дар бораи ин созишномањо маълумот дињанд;

- ба иттифоќњои касаба ва иттињодияњои онњо, маќомоти њокимияти давлатї, маќомоти њокимияти мањаллї маълумотро дар хусуси масъалањои иљтимоию мењнатї, ки иттињодияњои корфармоён дар ихтиёр доранд ва барои бурдани музокироти коллективї бо маќсади тањия ва бастани созишномањо, инчунин назорати иљрои онњо заруранд, пешнињод намоянд;

- назорати иљрои созишномањои аз љониби иттињодияи корфармоён басташударо ба амал бароранд;

- бањри иљрои ўњдадорињое, ки аъзои иттињодияи корфармоён дар созишномањо пешбинї намудаанд, инчунин шартномањои коллективии аз љониби корфармоён-аъзои иттињодияи корфармоён басташуда мусоидат намоянд;

- дар назди аъзои худ аз хусуси фаъолияти иттињодияи корфармоён бо тартиб ва дар мўњлатњое, ки оинномаи иттињодияи корфармоён пешбинї намудааст, њисобот дињанд;

- дар масъалањои татбиќи ќонунгузорї, ки муносибатњои мењнатї ва муносибатњои дигари ба он алоќамандро ба танзим медарорад, тањияи санади меъёрии амалаш мањдуд, ки муќаррароти њуќуќи мењнатиро дар бар мегирад, бастани шартномаву созишномањои коллективї, инчунин дар њалли бањсњои мењнатии инфиродиву коллективї ба аъзои худ кўмак расонанд;

- ўњдадорињои дигари бо оинномаи иттињодияњои корфармоён пешбинишударо иљро намоянд.

Моддаи 16. Моликияти иттињодияњои корфармоён
Иттињодияњои корфармоён метавонанд њуќуќи моликият ё дигар њуќуќро ба бино, сохтмон, иншоот, фонди манзил, таљњизот, асбобу олот, маблаѓ бо арзи милливу хориљї, коѓазњои ќиматнок ва ба молу мулки дигар дошта бошанд.

Аъзои иттињодияњои корфармоён њангоми хориљ шудан аз иттињодияњои  корфармоён њуќуќњояшонро ба молу мулке, ки ба моликияти иттињодияи корфармоён додаанд, аз љумла ба њаќќи узвияту њаќќи дигар аз даст медињанд, агар дар оинномаи иттињодияњои корфармоён муќаррароти дигаре пешбинї нашуда бошад.

Иттињодияњои корфармоён масъулияти бо молу мулки худ адо кардани ўњдадорињои аъзояшонро надоранд.

БОБИ 4.

Муќаррароти хотимавї

Моддаи 17. Масъулияти иттињодияи корфармоён
Иттињодияи корфармоён барои риоя ё иљро накардани созишномањои басташуда дар ќисмати ўњдадорињои њамин иттињодия, ки дар созишномањо бо тартиби муќаррарнамудаи ќонунгузории Љумњурии Тољикистон зикр шудаанд, масъул мебошад.

Иттињодияи корфармоён аз рўи ўњдадорињои аъзояш, аз љумла аз рўи ўњдадорињои онњо, ки дар созишномањои аз љониби њамин иттињодияи корфармоён басташуда пешбинї гардидаанд, масъул шуда наметавонад.

Моддаи 18. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

